
BUXORO VOHASI MA’MURIY-HUDUDIY BIRLIKLARI VA AHOLISI (XIX
ASRNING SO‘NGGI CHORAGI - XX ASR BOSHLARIDA)

Raxmatov Xayrulla Bozorboevich
0zMU Jizzax filiali

Annotatsiya. Mazkur maqolada XIX asrning so‘ngi choragi - XX asr boshlarida Buxoro amirligining siyosiy
ma’'muriy birliklari, aholisining etnik tarkibi xususidagi tadqgiqotchining fikr-mulohazalari qisqacha bayon
gilingan. Unda asosan Buxoro amirligining ma’'muriy-hududiy tuzilishi, aholisi, aholi tarkibi, etnik guruhlarning
joylashgan hududi, so‘zlashuv tili hagida so‘z boradi. Shuningdek maqolada Buxoro amirligining muhim markaziy
hududi bo‘lgan Buxoro viloyati ma’'muriy birliklari aholisi bilan bog‘liq joy nomlari va ularning etnik tarkibi bilan
gisqacha tanishib chiqish shuni ko‘rsatadiki, viloyat o‘nlab tuman va bir necha yuzlab gishloglardan iborat
bo‘lganligiga e’tibor qartilgan.

Annotation. This article briefly presents the researcher's thoughts on the political and administrative units of the

Buxoro amirligi davrida amirlikning markaziy hududi asosan Buxoro vohasi yoki Buxoro
viloyatidan iborat bo‘lib, ushbu hududning siyosiy-ma’'muriy jihatdan boshqariluvi amirlik
tarkibidagi boshqa hududlardan birmuncha farqlangan. Bu hudud bosh markaz - poytaxt
bo‘lmish Buxoro shahri bilan birga shahar tegrasidagi “tuman” deb ataluvchi ma’muriy
birliklardan iborat bo‘lib, amirlikning asosan “viloyat” yoki “beklik” deb ataluvchi boshqa
ma’'muriy birliklaridan farq qilgan. XIX asr oxiri - XX asr boshlaridagi Buxoro amirligiga tegishli
hujjatlardan ma’lum bo‘lishicha, amirlik tarkibida jami 27 ta viloyat va 11 ta tuman mavjud edi.
Buxoro amirligida ma’'muriy boshqaruvning o‘rta bo‘g‘iniga xos amloklar tizimi 330 ga yaqin
aholi manzillaridan iborat bo‘lgan[1]. Shu bilan birga, amirlikda vaqti-vaqti bilan ham viloyat
yoki beklik, ham tuman va amlokliklarning ma’'muriy bo‘linishida birmuncha fargliliklar ko‘zga
tashlanib, ayrimlarining nomi o‘zgarsa, ayrimlarining boshqa bir ma’muriy birlik tarkibiga
o‘tkazilishi kabi holatlar kuzatilgan. Ayniqsa, XIX asr oxiri - XX asr boshlarida Buxoro

amirligining bir necha viloyat va tumanlarida bir gator ma’'muriy o‘zgarishlar qiliningani
ma’lum.

Jumladan, tuman maqomiga ega bo‘lgan aholi maskanlari asosan Buxoro atrofida
joylashib, ulardan “Shimoliy-i Rud” (Daryoning shimoli) va “Janubiy-i Rud” (Daryoning janubi)
1915 yilda tashkil etilgan bo‘lib, ular Buxoro shahri orqali o‘tgan Shohrud kanalining ikki
qirg'og‘i bo‘yida joylashgan. Bu haqdagi ma’lumotlar Abdurahmon Tamkin Buxoriyning «Matali
al-Faxira va matalib at-Torixa» asari va Buxoro amirligi ma’'murlari tomonidan 1914 yilda tartib
qilingan hujjatlarda o‘rin olgan[2].

Abdurahmon Tamkin Buxoriy Buxoro ma’muriy tizimida tumanlar shakllanishiga asos
bolgan an’ana haqgida yozar ekan, uzoq o‘tmishda 80 aholi manzilini bir tumanga
birlashtirishga garor qilinganini, keyinchalik esa tumanlardagi aholi manzillarining soni bu
me’yordan ko‘payib ketgani haqida aytib o‘tadi. Haqigatdan ham, Qushbegi arxivi hujjatlarida
keltirilgan ma’lumotlariga ko‘ra, 1915-1916 yillarda har bir tumanda o‘rta hisobda 120-340
tagacha aholi manzillari bo‘lgan[1]. Bundan ko‘rinadiki, amirlik ma’muriyati boshqaruvni
qulaylashtirish, xususan, aholidan olinadigan soliqlarni tartibga solish uchun vaqti-vaqti bilan
siyosiy-ma’muriy islohatlar o‘tkazib turgan.

Bundan tashqari, amirlikda “Kuhistoniy”, ya’ni “tog‘lik, tog‘da yashovchilar” degan ibora
mavjud bo‘lib, ular Zarafshon daryosining yuqori oqimidagi tojik tilli yoki qadimiy eroniy
lahjalarda (yag'nobi, maschoi, g‘alcha) so‘zlashuvchi tog‘lik aholi hamda Zarafshon va Hisor tog’
tizmalari aholisi, Surxon vohasi va Sharqiy Buxorodagi Badaxshon tog‘larida istiqomat qiluvchi
aholidan iborat bo‘lgan. “Shimoliy-i Rud” (Daryoning shimoli) va “Janubiy-i Rud” (Daryoning
janubi) deb nomlangan ikki yangi tuman boshqa tumanlardan ma'muriy jihatdan farq qilib,
ularda ma’muriy boshqaruv markazi mavjud bo‘lmagan. Bu tumanlardan yig‘iladigan soliq
tushumlari ustidan Buxoro ma’'muriy hokimiyatida tosh-tarozi, bozor narxlari, vaqf
mulklarining hisob-kitobi ustidan nazorat qiluvchi amaldor “Sadir” - rais javobgar hisoblangan.
Boshqa tumanlarda esa ma’muriy soliq tizimi ustidan tuman hokimliklarining qozilari nazorat
olib borishar, o'z navbatida, ular amirlikning qozikalon mansabidagi amaldorga bo‘ysunar
edilar[1].

Buxoro amirligining janubiy va janubi-g‘arbiy hududlaridan biri bo‘lgan Karki viloyati
mavzelarining mayda aholi manzillariga bo‘linishida o‘ziga xoslik mavjud bo‘lib, ushbu viloyat
mavzelari, boshqa viloyatlardan farqli ravishda, “bekcha” deb atalgan kichik ma’'muriy
tuzilmalarga ajratilib boshqarilgan. Har bir bekchada o‘z “bekchaxona”si bo‘lib, ular orqali aholi
maskanlari nazorat qilingan. Bu yerlarda Karki, Kelif kabi nisbatan yirik aholi maskanlari -
shahar yoki shaharchalar hududdagi iqtisodiy markaz vazifasini bajargan. Aholining sezilarli
bir qismi ushbu shaharlarda yashab, hunarmandchilik, baliqchilik, tijorat va dehqonchilik bilan
shug‘ullanadigan turli etnik guruhlardan, xususan, o‘troq ozbek va turkmanlardan iborat
bo‘lgan bo‘lsa, hududning dasht va cho‘l gismlarida ko‘chmanchi o‘zbek va turkman urug‘lari
istiqgomat qilishgan.

Buxoro amirligining ma’muriy-boshqaruv tizimida “guzar” deb atalmish aholi manzillari
ikki xil bo‘lib, joylarga qarab birmuncha farqli ma’'muriy birliklar sifatida o‘zini namoyon qilgan.
Xususan, Buxoro shahridagi guzarlar o‘zini ozi boshgargan va amirlik markaziy tizimiga
bo‘ysungan bo‘lsa, Nurota viloyatida “guzar” tushunchasi tuman va amloklarga qaraganda
nisbatan yirik ma’muriy-hududiy birlikni bildirgan. Nurotada har bir guzar bir necha qishlogni
birlashtirgan. Yuqori Amudaryo bo‘ylab Qorategin viloyati “rabova”larga bo‘lingan, ular esa, 0z

navbatida, mavze va qishloglarga tagsimlangan. Pomirdagi Rushon va Shugnon viloyatlari oz
ichki ma’'muriy rayonlarini ogsoqolliklar tizimi sifatida tagsimlagan.

Buxoro vohasida o‘zbek va tojiklardan tashqgari yana turkman, qozoq, arab, lo‘li va
boshga yana bir qator millat va elatlar yashab, aholi ro‘yxatlarida ular hagida ham u yoki bu
darajada raqamlar keltirilgan. Biroq ularning bir qismi sezilarli, bir gismi esa nisbatan kamsonli
bo‘lganligi uchun ularga amirlikning nufuzi yuqori aholi sifatida tilga olinmagan. Shu o‘rinda
aytib o‘tish kerak, Buxoro vohasi aholi manzillari nomlari orasida etnik mansublikni ifodalovchi
ko‘plab atamalar wuchrab, ayrim tadqiqotchilarning “qirg‘iz|| nomi bilan bog‘liq aholi
maskanlarini to‘g'ridan-to‘g'ri qirg‘iz millati bilan bog‘lashlariga[3] qo‘shilib bo‘lmaydi. Qirg'iz
atamasi bilan boshlangan qishloq nomlarining tarqalish joylari Buxoro viloyatidagi Xo‘tfar,
Kom-i Abo Muslim kabi tumanlarda va viloyatga qo‘shni Karmana, Xarqon rud, Yakkabog’,
Chiroqchi, Kitob, Xatirchi, Ziyoddin, Xuzor bekliklarida, shuningdek, Hisor, Qorategin
viloyatlariga to‘gri kelishini yozib, bu demak qirg‘iz elatining asosiy to‘plari Qashqadaryo,
Samargand va Buxoro viloyatlarida yashagan degan xulosaga keladi. Aslida aytib o‘tilgan
viloyat va tumanlardagi qirg‘iz etnotoponimli gishloglar aholisi o‘zbeklardan iborat bo‘lib,
ushbu aholi maskanlarining bunday nomlanishi ularning 92 o‘zbek urug‘idan biri bilan
boglanadi. XVI - XX asrga tegishli o‘zbek urug‘lari ro‘yxati - shajaralarda —qirg‘iz o‘zbek
urug'laridan biri sifatida tilga olinib[4], ularning kelib chiqishi Shayboniylar davridagi Dashti
Qipchoq ko‘chmanchi o‘zbeklariga alogadordir. Ya'ni ular Janubiy Sibir va Yettisuv qirg‘izlariga
to‘g'ridan-to‘g'ri aloqasi bo‘lmay, o‘zbek tilining qipchoq lahjasida so‘zlashgan va o‘zlarini
o‘zbek urug'i sifatida bilishgan. Shu bilan birga, 1860- yillarigacha Buxoro amirligiga qarashli
bo‘lgan Jizzax viloyatining tog‘li hududlari - Zomin va Qoratikan (Baxmal) tumanlarida qirg‘iz
aholi yashab, ular amirlikning qirg‘iz deb nomlangan boshqa hududlari aholisi bilan etnik
jihatdan to‘g'ridan-to‘g'ri bog'liq bo‘lmagan. Ya’'ni Jizzax viloyatidagi qirg‘izlar qirg'iz tilida
so‘zlashsalar[4], amirlikning ko‘chmanchi o‘zbeklarga aloqador qirgiz urug'i vakillari
o‘zbekcha so‘zlashganlar.[5]

Xullas, Buxoro amirligining muhim markaziy hududi bo‘lgan Buxoro viloyati ma’muriy
birliklari aholisi bilan bog‘liq joy nomlari va ularning etnik tarkibi bilan qisqacha tanishib
chigish shuni ko‘rsatadiki, viloyat o‘nlab tuman va bir necha yuzlab gishloglardan iborat
bo‘lgan. Aholining katta qismi deh va qishloq deb ataluvchi hamda muayyan bir amloklik
tarkibida bo‘lgan aholi maskanlarida yashaganlar. Viloyatdagi yirik aholi maskanlari
amirlikning boshqa hududlaridan farqli holda viloyat yoki beklik deb atalmasdan tuman deb
yuritiluvchi ma’'muriy birliklarga tagsimlab boshqarilgan. Viloyat ko‘p millatli va ko‘p elatli
hudud bo‘lib, aholining katta qismini ozbek va tojik tillarida so‘zlashuvchilardan iborat bo‘lgan.
Shu bilan birga, viloyatning g‘arbiy qismida turkmanlar, shimoli-sharqiy qismida esa qozoqlar
aholining sezilarli bir qismini tashkil etgan. Shuningdek, tojik va o‘zbek tillarida so‘zlashgan va
arab deb atalgan etnik guruh ham o‘zlarining bir necha o‘nlab qgishloqlariga ega bo‘lgan.

